
ФIыщIэ мыухыж яхудощI ди нэхъыжьхэм

Налшык щекIуэкIащ республикэм ис хэкупсэхэм 
ящыщ куэд зэхуэзышэса «Полк уахътыншэ» лъэс 
зекIуэр. Хэку  зауэшхуэм хэта я Iыхьлыхэм я сурэтхэр 
яIыгъыу, ТекIуэныгъэм хуауса уэрэдхэр жаIэу, Ле-
ниным и цIэр зезыхьэ, къалэм и уэрам нэхъыщхьэм 
ирикIуащ цIыху минхэр.

 
ТЕКIУЭНЫГЪЭ махуэм епха дауэдапщэхэр Хэку за-

уэшхуэм хэтахэм я фэеплъхэм я пащхьэм удз гъэгъахэр 
зэрыхуа гъэтIылъымкIэ кърагъажьэри, «МафIэ мыу жьы-
хыжым» деж щызэхэта пэкIумкIэ иухащ. Гъэ къэси зэхыхьэ 
«Полк уа хъ тыншэм» мы гъэм цIыхухэм я нэ нэхъ къы-
хуикIырт, пандем ием и зэманым интернет IэмалкIэ фIэ-
кIа ар зэрырамыгъэкIуэкIыфам къыхэкIыу. Иджы лъэс 
 зе кIуэм аргуэру цIыхубэр Налшык и уэрамхэм къыди-
шащ. Къэбэрдейр Урысейм зэрыгухьэрэ илъэс 400 
 щрикъу утыкум деж къыщежьэри, лъэс зекIуэм зыщиуб-
гъуащ  Балъкъэр уэ рамым нэс. Гупым я пашэт КъБР-м и 
Iэтащхьэ КIуэкIуэ  Казбек, Парламентым и УнафэщI Его-
ровэ  Татьянэ, Правительствэм и УнафэщI Мусуков Алий, 
Парламентымрэ Правительствэмрэ хэтхэр. Республикэм 
и Iэтащхьэр и унагъуэр къыбгъурытрэ Хэку  зауэшхуэм хэта         
и адэшхуэ КIуэкIуэ Мухьэмэд и сурэтыр  иIыгъыу, япэ ит      
сатырым хэту уэрамым ирикIуащ. 

Сурэтхэр  Къарей  Элинэ  трихащ.

«Полк уахътыншэм» цIыху мин 50 зэхуишэсат
«Полк уахътыншэм» зэхуи-

шэса лъэс зекIуэм хэтын 
 къудей папщIэ къалэхэмрэ 
къуажэ хэмрэ къикIа нэ-
хъыжьхэри  нэхъыщIэхэри 
зэщIигъэуIуащ накъыгъэм 
и 9-м щыIа мы дауэдапщэм. 
Адэ-модэкIэ «ура»-хэр щы-
зэхэпхыу, цIы ху бэм Нал-
шык и уэрам нэхъыщ хьэр 
ягъэбжьыфIащ. 

ЦIыху мин 50-м нэблагъэ 
къыздрихьэлIа  лъэс зекIуэр 
щиухащ КъБР-м и Правите-
льствэм и Унэр зэ рыт Зэ-
гурыIуэныгъэм и утыкум. Аб-
деж дыдэм ще кIуэкIащ Те-
кIуэныгъэм и щIыхь кIэ къы-
зэрагъэпэща концерт. 
Къэ  бэрдей-Балъ къэ рым и 
щэнхабзэм щы пэ рыт твор-
ческэ гупхэм ягъэзэ щIащ 
Хэку зауэшхуэм теу хуа уэ-
рэдхэр. ЦIыхубэм я лIы -        

кIуэ хэр утыкум къихьэри, 
 зауэм хэта ветеранхэмрэ 
 щIы  налъэм исхэмрэ ехъуэ-
хъуащ. 

«Нобэ дэ дигу къыдогъэ-
кIыж икIи фIыщIэ мыухыж 
яхудощI ныбжькIэ а лъэхъэ-
нэм хиубыдахэм, цIыхубэм 
яшэча а зауэ гущIэгъуншэм и 
удын хьэлъэр зи фэм дэ-
кIахэм. Абы и щыхьэтщ 
иджыпсту дыдэ мыбдежым 
щызэхэта «Полк уахътын-
шэм» зэхуишэса цIыху мин 
бжыгъэр. Тхыдэмрэ хабзэм-
рэ пщIэ яхуэзыщI ди лъэп-
къыр зэрызэкъуэтым и щы-
хьэт наIуэ хъуащ нобэрей  
лъэс зекIуэр», - жиIащ  КIуэ-
кIуэ Казбек, щIыналъэм 
щыщ  хэм защыхуигъазэм. 

КЪУДЕЙ Iэминэ.
Сурэтхэр  Къарей  Элинэ  

трихащ.



КъБР-м и Iэтащхьэ КIуэкIуэ Казбек ТекIуэныгъэм
и махуэшхуэм и щIыхькIэ зэрызахуигъэзар

Накъыгъэм и 9-р, ди къэра-
лым и щIыпIэ псоми хуэдэу, 
Тэрч щIыналъэми Iэтауэ ща-
гъэлъэпIащ.

ХАБЗЭ дахэ зэрыхъуауэ, да-
уэдапщэхэр «Полк уахъ тын-
шэмкIэ» ирагъэжьащ. Сабий 
 гъуазджэхэмкIэ школым деж я 
адэшхуэ-анэшхуэхэм, зэ ры-
гушхуэ лIыхъужьхэм я су рэт- 
хэр яIыгъыу щызэхуэсахэм         
нэхъ цIыкIу дыдэхэм щегъэ-
жьауэ яхэтащ. А Iуэхум цIыху-
хэр зэпэгъунэгъу ищIым и 
мыза къуэу, щхьэж зэрыгушхуэ 
и нэхъы жьыр адрейм иригъэ-
цIыхурт, лIыхъужь хъыбархэм-
кIэ зэдэ гуашэрт.

Гупышхуэр  Лениным  и цIэр 
зезыхьэ уэрамым ирикIуэри, 
Хэку зауэшхуэм хэкIуэдахэм я 
фэеплъым нэс кIуащ. Пэрыт-
хэм ТекIуэныгъэм, УФ-м, 
 КъБР-м я къэрал ныпхэр 

УФ-м и Лъэпкъ гвардием и управленэу КъБР-м щыIэм 
 ведомствэм щIэмыт и хъумакIуэ къудамэм и лэжьакIуэхэм-
рэ дзэ къулыкъур езыхьэкIхэмрэ лIыгъэм и дерс дра-
гъэкIуэкIащ Бахъсэн къалэм дэт, ЩоджэнцIыкIу А. и цIэр 
зезыхьэ курыт еджапIэ №2-м гвардейцхэм я нэIэ тету иIэ 
классым щIэсхэм. 

ХЬЭЩIЭХЭР кадетхэм яхутепсэлъыхьащ Хэку зауэшхуэм            
и илъэсхэм «Совет Союзым и ЛIыхъужь» цIэр зыхуагъэфэща               
ди лъахэгъухэм, апхуэдэуи я ведомствэм къулыкъур ще зы-
хьэкIа, и къалэныр игъэзащIэу хэкIуэда сержант нэхъыжь 
Джэху Альберт и къекIуэкIыкIам. 

«Нобэ къулыкъу зыщIэхэм, Хэку зауэшхуэм и илъэсхэм я  пщэ 
къыдэхуа гугъуехьышхуэхэм лIыгъэ яхэлъу пхыкIа ди нэ-
хъыжьхэм я фэеплъым пщIэ хуащIу, лIыгъэ яхэлъу ягъэза-      
щIэ ди республикэмрэ къэралымрэ мамырыгъэр щыхъу-
мэным хуэунэтIа я къалэныр», - жиIащ ведомствэм щIэмыт 
 хъумакIуэ IэнатIэм и лэжьакIуэ, полицэм и лейтенант нэхъыжь 
Надзырэ Азэмэт. 

ЗэIущIэм и кIэухыу школым и унафэщIым Урысей гвардием 
и лIыкIуэхэм фIыщIэ яхуищIащ къытщIэхъуэ щIэблэр хэкуп- 
сэу гъэсэным жыджэру зэрыхэтым папщIэ. 

ДЫГУЛЫБГЪУ Жантинэ.

«Парадыр и унэм деж» Iуэхур щыдаIыгъащ Налшык къа-
лэми. 

УРЫСЕЙМ и Лъэпкъ гвардием и управленэу КъБР-м щыIэм 
и лэжьакIуэхэмрэ ведомствэм и дзэ часту Звезднэ жылэм 
щыIэм и оркестрымрэ Хэку зауэшхуэм хэта налшыкдэс Хар-
мац Семён Григорий и къуэм и псэупIэм деж ТекIуэныгъэм и 
махуэшхуэмкIэ щехъуэхъуащ. 

Iуэху гуапэм къыхыхьащ юнармейцхэмрэ кадет классым 
щIэсхэмрэ. ХьэщIэхэм нэхъыжьыфIым фIыщIэ хуащIащ, ма-
хуэшхуэмкIэ ехъуэхъури, удз гъэгъахэмрэ саугъэтхэмрэ ира-
тащ. 

ЗэуапIэм Iутар щыпсэу унэм и пщIантIэм деж махуэшхуэ кон-
церт щатащ, ветераныр ягъэлъапIэу. Лъэпкъ гвардием и 
музыкантхэм ягъэзэщIащ зауэ илъэсхэм я маршхэмрэ уэрэд-
хэмрэ. 

«Накъыгъэм и 9-м екIуэкIыну парадым ветеран псори 
зэрыхэмытыфынур къэтлъытэри, аращ ТекIуэныгъэм и ма-
хуэм ипэ къихуэу мы Iуэхур къыщIызэдгъэпэщар - абыхэм гу-
къыдэж яттыну, зэрахьа лIыгъэм папщIэ фIыщIэ яхуэтщIыну 
дыхуейт», - жиIащ Урысейм и Лъэпкъ гвардием и щIыналъэ 
 управленэм и лэжьакIуэ, полицэм и подполковник Зэгъэщ-
токъуэ Викторие. 

Хармац Семён щызэуащ 1-нэ Прибалтийскэ фронтым, тIас-
хъэ щIэхыу щытащ. УIэгъэ хъуа нэужь госпиталым къы-
щеIэзэри, 2-нэ Украин фронтым ягъэкIуащ. Зауэ нэужьым 
илъэси 5-кIэ Китайм къулыкъур щрихьэкIащ. 

УАРДЭ  Жантинэ.

Ветераныр
ягъэгушхуащ

ЛIыгъэм  и  дерсхэр
ирагъэкIуэкI

КъБР-м и Iэтащхьэ КIуэкIуэ 
Казбек ТекIуэныгъэ Иным па-
пщIэ ехъуэхъуащ зауэм и ве-
теран Караганов Николай. 
Республикэм и Iэтащхьэр ве-
тераным и унэм еблэгъащ.

ИЛЪЭС 17-м иту арат 1943 
гъэм и дыгъэгъазэм Карагано-
выр зауэм щыкIуам.  Абы и 
пэкIэ ар Къэзахъс таным щып-
сэуащ, Новоры бинск къуажэм 
и колхозым трактористу щы-
лажьэрт. Армэм сержант щы-
хъуащ. ЕтIуа нэ Белорусскэ 
фронтым щы зэуащ, Варшавэ, 
Данциг, Гдыня, Росток хуит 
къэзыщIыжахэм яхэтащ, Одер 
псым зэп  рыкIащ. И лIы-
хъужьыгъэм папщIэ къыхуа-
гъэфэщащ Хэку зауэшхуэм и 

И унэм еблэгъащ
етIуанэ нагъыщэ зиIэ орденыр, 
Жуковым и медалыр, «Ха-
хуагъэм папщIэ», «Варшавэ 
хуит къызэ рищIыжам папщIэ» 
медалыр. 1950 гъэм ар Къэбэр-
дей-Балъкъэрым къэкIуащ. 
Тырныауз комбинатым ма-
шинэзехуэу щы лэжьащ илъэс 
куэдкIэ. 

Зауэ гъуэгу кIыхьыр зэпича-
ми, лIыхъужьым и нэгум къощ 
нэжэгужагъэр, дахэу мэгушыIэ, 
и псалъэ шэрыуэхэм уагъэ-
гушхуэ. Унагъуэм я нэхъыжьыр 
я нэм, я псэм хуахь. Карагано-
выр сытым щыгъуи жыджэру 

хэтащ нэхъыжьхэм я зэ хы-
хьэхэм, ветеранхэм папщIэ рес-
публикэм къыщызэрагъэпэщ 
Iуэхухэм. ЩIэблэр хэкупсэу 
къыдэгъэкIуэтеиным мыхьэ-
нэш хуэ ириту хэл э жьыхьащ, 
зэрыхузэ фIэкI кIэ.

КIуэкIуэ Казбек нэхъыжьым 
щехъуэхъум жиIащ: «ФIы щIэш-
хуэ пхудощI дэр папщIи щIэб-
лэм я къэкIуэнум теухуауи 
блэжьахэм щхьэкIэ. Зауэм и 
фэеплъыр дэ нэтхьэсынущ 
къытщIэхъуэхэм я деж. До-
гушхуэ уэркIэ, ди нэхъыжь лъа-
пIэмкIэ!»

Дэнэ къуажи
къыдэIукIырт

 хуарзэу яIыгът. Абыхэм къа-
кIэлъыкIуащ волонтер гупыр. 
Районым и унафэщIхэр, шко-
лакIуэхэр, IуэхущIапIэхэм я 
тхьэ мадэхэр, жылагъуэ лэ жьа-
кIуэхэр, ныбжьыщIэ цIыкIухэр 
зэгъусэу ирикIуэрт. Москва, 
 Ленинград щхьэхуит къэзы-
щIыжахэм, Курп и щыгухэм зи 
псэ щызытахэм, Берлин къэ-
зыщтахэм, 115-нэ шуудзэм хэта-
хэм я сурэтхэр щыплъагъунут 
«Полк уахътыншэм». Дэтхэнэ-
ми къытещыр зы цIыху гъащIэ 
къудейкъым, атIэ, къэралым, 
лъэпкъым я къе кIуэкIыкIам 
щыщ Iыхьэщ ахэр псори.

ЦIыху минитхум щIигъу хэту 
екIуэкIа а Iуэху дахэр ди нэ-
хъыжьхэм пщIэрэ фIыщIэу 
 хуащIым и щыхьэту къэплъытэ 
хъунущ. 

Тэрч къалэ Хэку зауэшхуэм 
хэкIуэдахэм я фэеплъу дэтым 
деж щащIа пэкIум Хэкум и 
IэфIагъым, мамырыгъэм и 
 лъапIагъым, зауэм и дыджа-
гъым теухуауэ псалъэмакъ 
щхьэпэ куэд щекIуэкIащ. 

ТекIуэныгъэм, зауэм, лIы-
хъужьыгъэм хуэгъэпса уэрэд-
хэр щIыналъэм и дэнэ къуажи 
къыдэIукIырт а махуэм.

ЩОМАХУЭ Залинэ.

Накъыгъэм и 9-р, ТекIуэныгъэм и махуэр, 
Iэтауэ щагъэлъэпIащ Лэскэн районми. ЩIы-
налъэм и къуажэ псоми къыщызэрагъэпэ-
ща махуэшхуэ зэхыхьэхэм, жылэхэм ще-
кIуэкIа «Полк уахътыншэм», я адэшхуэхэм 
зэрахьа лIыгъэр зэралъытэм и щыхьэту, 
цIыхушхуэ зэхуишэсат. Дэтхэнэ зы зэIущIэ-
ми а махуэм щыжаIахэм гупсысэ нэхъыщ-
хьэу щыпхрышар ди хуитыныгъэм, ма-
мырыгъэм щIэбэна нэхъыжьхэм ТекIуэны-
гъэм щIата уасэр тщымыгъупщэу, абыхэм я 
пщIэмрэ щIыхьымрэ тлъытэу, сыт хуэдэ 
щытыкIэ гугъу дыкъихутами, гъащIэ дахэм, 
псэукIэ зэIузэпэщым дызэрыхущIэ-
къупхъэрщ.

ДИ жагъуэ зэрыхъунщи, Хэку зауэшхуэм и 
ветеранхэу псэужхэм я бжыгъэр илъэс къэс 
нэхъ мащIэ хъууэ  йокIуэкI. Лэскэн районыр 
зэрыгушхуэ лIыхъужьхэм ящыщу нобэрей 
ТекIуэныгъэ Иныр зыгъэлъэпIэну зи насып 
 кърихьэкIар Хьэтуей къуажэм щыщ Бетрожь 
СулътIан и закъуэщ. Нэхъыжьым хуэфэщэн 
пщIэи гулъыти игъуэтащ а махуэм. Район уна-
фэщIхэми къуажэдэсхэми дагъэлъэпIащ а 
махуэр СулътIан - махуэшхуэ зэхыхьэм и гу-
фIэгъуэ пэкIур ветераным и унэм щаублащ.

- ТекIуэныгъэм хуэзышэ гъуэгур кIыхьу икIи 
гугъуу щытащ. ЛIыгъэрэ лIыхъужьыгъэрэ 
 къагъэлъагъуэу абы щIэзэуахэм яхэтащ 
Лэскэн районым и цIыху мин бжыгъэхэр. 
Абыхэм ящыщ зыщ Бетрожь СулътIани. Гъуэ-
гуанэ хьэлъэ икIи гъэщIэгъуэн къызэринэ-
кIащ абы. Ауэ сыт хуэдэ щытыкIэ   ихуами, и на-
пэр ихъумэжу, и цIыхугъэр фIэмыкIуэду 
 къекIуэкIащ. Шэч хэмылъу, гур хэзыгъэщIщ   и 
зауэ гукъэкIыжхэр, ауэ абыхэм наIуэ къып-
щащI ТекIуэныгъэ Иным и лъапIагъыр, ди 
къэралым и лIыхъужь къэмылэнджэжхэм абы 
щIата уасэр зыхуэдэр. Къэралым дежкIэ 
мыхьэнэшхуэ зиIэ тхыдэ къэхъукъащIэ шы-
нагъуэ куэд и нэгу щIэкIащ СулътIан. А илъэ-
гъуа псоми ар къызэфIагъэщIакъым, атIэ гу-
гъуехьым пэщIэтыфу япсыхьащ. Нэхъы-

жьыфIым сохъуэхъу узыншагъэ быдэ иIэу, 
 гъащIэр щIэщыгъуэ къыщызыщIын Iуэху-
гъуэхэр и бэу иджыри куэдрэ дяпэ итыну, - 
жиIащ Лэскэн район администрацэм и Iэтащ-
хьэ Инжыджокъуэ Сэфарбий. 

Хьэтуей къуажэм щекIуэкIа «Полк уахъ-
тыншэм» жыджэру хэтащ нэхъыжьхэри нэ-
хъыщIэхэри. ЛIыхъужьыгъэ зезыхьа я адэш-
хуэхэм  я  сурэтхэр, ТекIуэныгъэ Иным и Бэ-
ракъ Плъыжьыр зыIыгъа гупыр уэрам нэ-
хъыщ хьэм къыщежьэри, зауэм хэкIуэда ди 
къуа жэгъухэм я цIэ-унэцIэхэр къыщыгъэлъэ-
гъуауэ кхъэм и дыхьэпIэм деж щагъэува фэ-
еплъ стелэм екIуэлIащ. Ди мамыр псэукIэм зи 
гъащIэр щIэзытахэр псалъэ гуапэкIэ ягу 
к ъагъэкIыжащ, дакъикъэкIэ абыхэм яхуэщы-
гъуэри, махуэшхуэ пэкIур щызэхаша курыт 
школым и пщIантIэм къагъэзэжащ.

ЗэIущIэр къызэIуихащ къуажэ администра-
цэм и унафэщI ДзыхьмыщI Анзор. 

- Сыт хуэдиз зэман дэкIыжами, ТекIуэ-
ныгъэм и махуэм и лъапIагъэр зэманым фа-
гъуэ дэхъунукъым, - жиIащ абы. - Дэ, нобэрей 
мамырыгъэмрэ хуитыныгъэмрэ къытхуэзыхьа 
ди адэшхуэхэм я щIэблэм, зэи тщыгъупщэну-
къым Хэку зауэшхуэм хэтахэм я лIыхъужьы-
гъэр, хахуагъэр. Ди щхьэр яхудогъэщхъ фрон-
тым Iутахэм, тылым щыIахэм къагъэлъэгъуа 
лIыгъэм, зауэ гущIэгъуншэм и хьэзаб псори 
зыгъэвахэм я фIыщIэр къыпхуэмылъытэнщ. 
ТекIуэныгъэм и махуэшхуэмкIэ сыныво-
хъуэхъу, фIыгъуэрэ гуфIэгъуэрэ фыщымы-
щIэу Тхьэм фигъэпсэу!

Апхуэдэу зэIущIэм къыщыпсэлъащ КъБР-м 
и Парламентым и депутат Къумал Заурбэч, 
КъБР-м и Жылагъуэ палатым и деж щыIэ Нэ-
хъыжьхэм я Советым хэт БищIо Юрэ, Хьэтуей 
къуажэм и ветеранхэм я советым и тхьэмадэ 
Бетрожь Ибрэхьим, курыт школым и уна-фэщI 
Гупсешэ Залинэ сымэ.

ЕджакIуэхэр зауэм теухуа усэхэм къеджащ, 
уэрэдхэр жаIащ, къэфащ.

ЩХЬЭЩЭМЫЩI  Изэ.

Зэманым фагъуэ дэхъунукъым

Урысейм и Суд приставхэм я федеральнэ къулыкъум и упра-
вленэу КъБР-м щыIэм и лэжьакIуэхэр Хэку зауэшхуэм хэта, 
апхуэдэуи тылым щылэжьа нэхъыжьыфIхэм я унэхэм кIуэу- 
рэ ехъуэхъуащ. 

Ожеред Максим и гукъэкIыжхэр

Илъэси 102-рэ ныб-
жьым ит, ордензехьэ 
Ожеред Максим Алек-
сей и къуэм узэ щIи Iэтэу 
къеIуэтэж и ныбжьэгъу 
зауэлIхэм ящIыгъуу, я 
плIэр зэгъэ къуауэ зып-
хыкIа зауэ гъуэгуанэр.

Зауэм щыщIидзам 
Максим Румынием и 
 гъунапкъэм щыIэт. Ар 
ящыщщ топгъауэ ба-
тареем хэту Одессэ, 
 Севастополь зыхъумахэм икIи абы уIэгъэ щыхъуащ. Госпи талым 
къыщеIэза нэужь ар хыхьащ 51-нэ армэм и частым икIи абы хэту 
хуит къищIыжащ Дон Iус Ростов, Таганрог, Мелитополь, Сим -
ферополь, Севастополь, Херсон къалэхэр, апхуэдэуи Белорус-
сиемрэ Латвиемрэ я къалэхэр. 1944 гъэм и щэкIуэгъуэм Сиваш 
гуэлым зэпрыкIащ. Украин  фронтым и 1-нэ частым хэту щы-
зэуащ Польшэм, Чехословакием. Зауэр абы щиухащ Австрием.

Зэрихьа лIыгъэм папщIэ къыхуагъэфэщащ дамыгъэ  лъапIэ 
куэд, абыхэм ящыщщ Вагъуэ Плъыжь орденыр, Хэку зауэ 
 орденым и 1-нэ нагъыщэр, «И хахуагъэм папщIэ», «Германием 
дызэрытекIуам папщIэ» медалхэр. 

Урысей ФССП-м и IуэхущIапIэу КъБР-м щыIэм и унафэщIым и 
къуэдзэ - КъБР-м и суд пристав нэхъыщхьэм и къуэдзэ, къэрал 
кIуэцI къулыкъум и капитан Литовкэ Наталье зэрыжиIащи, Хэку 
зауэшхуэм и ветеранхэм гулъытэ яхуэщIыным мыхьэнэшхуэ 
иIэщ, псом хуэмыдэу мы зэманым. Аращ ТекIуэныгъэм и 
 махуэшхуэм и пэ къихуэу Управленэм и лэжьакIуэхэр республи-
кэм и районхэм ис лIыхъужьхэм я деж щIэкIуар. 

Сэлам щызэрахыжым Наталье ветераным ехъуэхъуащ и узын-
шагъэр мыкIуэщIу псэуну икIи езыми и ныбжьэгъухэми зэрахьэ 
лIыгъэр зэращымыгъупщэнур жриIащ. 

Настаев Ибрэхьим ягъэлъапIэ

Урысейм и Суд прис-
тав хэм я федеральнэ 
къулыкъум и управ ленэу 
КъБР-м щыIэм Шэрэдж 
районым щиIэ къуда-
мэм и суд приставхэр 
щыIащ Настаев Иб-
рэхьим Магомед и  къуэм 
и деж икIи Те кIуэныгъэм 
и махуэш хуэм кIэ ехъуэ-
хъуащ. 

Абы игу къигъэкIы-
жащ и Хэку цIыкIум 
щегуп сыскIэ и къарур къы зэщIиIэтэу зэры щы тар - и унагъуэр, и 
къуа жэр, и республикэр сыт щыгъуи и гум илът. Нобэ щIэблэщIэ-
хэм ягу къагъэкIыж абы зэфIихахэр икIи Хэку зауэшхуэм и илъэс 
 лыгъэхэм зэрихьа лIыгъэм папщIэ фIыщIэ хуащI. 

«Дэ ди къалэнщ 1941 - 1945 гъэхэм сэлэтхэм къагъэлъэгъуа 
 лIыгъэр тщымыгъупщэу пщIэ яхуэтщIыну. Хэку зауэшхуэм къи-
гъэлъэгъуащ ди къэралым и цIыхухэр лъэщу икIи къарууфIэу 
зэрыщытыр, зэман нэхъ гугъуми зэрыпэлъэщынур. Накъыгъэм и 
9-м къэралыр зэрыщыту зыуэ дызэкъуоувэ, уасэ зимыIэ текIуэ-
ныгъэр къытхуэзыхьахэм фIыщIэшхуэ яхуэтщIын, псалъэ гуа пэ 
яхужытIэн папщIэ», - жиIащ Суд приставхэм я Шэрэдж район 
 къудамэм и суд пристав нэхъыщхьэ Башиев Юсуп. 

Долбня Борис фIыщIэ хуащI

Урысейм и Суд приставхэм я фе-
деральнэ къулыкъум и уп равленэу 
КъБР-м щыIэм Налшык къалэмкIэ и 
къудамэм и суд прис тавх эр ТекIуэны-
гъэм и махуэшхуэмкIэ ехъуэхъуащ 
Хэку зауэшхуэм и ветеран Долбня 
Борис Константин и къуэм. Ла-
гъымыдзу щыта сержант нэ-
хъыщIэм мы гъэм игъэлъэпIэнущ 
илъэс 97-рэ зэрырикъур. 

- Ар иджыри къарууфIэщ икIи 
нэжэгужэщ, - къыддэгуэшащ къуда-
мэм и унафэщI Мамбэт Альберт. - 
Ди дежкIэ щIыхьышхуэщ лIы-

хъужьым дыIущIэныр, депсэлъэныр. Сэри, ди IэнатIэм и гупми 
къыдолъытэ мамырыгъэм щIэзэуа,  биишэм зи гъащIэр ихьа дэт-
хэнэми щIыхь яхуэтщIыну. 

Борис фронтым ириджат Краснодар къалэм и военкоматым. 
Зи щIалэгъуэ зауэлIым курсхэм щиджащ зэуэкIэм и щэхухэр, 
IэщэкIэ зыузэдыныр, техникэр. 1943 гъэм илъэс 17 фIэкIа мыхъу 
щIалэр къалэн зыгъэзащIэ дзэ частым ягъэкIуащ. ЯпэщIыкIэ 
лъэсыдзэм, адэкIэ танк дзэхэм. 57-нэ армэм щIыгъуу ар хэтащ 
1945 гъэм Венэ ебгъэрыкIуахэм. 

Къэралым ТекIуэныгъэ Иныр къыхуахьащ Долбня Борис хуэдэ 
сэлэт мелуанхэм. Хэку зауэшхуэм и ветераным фIыщIэ мыухыж 
хуащIу саугъэтхэмкIэ хуэупсащ, удз гъэгъа Iэрами иратащ.

Суд приставхэр 
йохъуэхъу

